
1989 uztailak 23. 
igandea iritzia/15 

zelatan 
Izan da, da, eta date 
Rosa Condek ez du zalantzarako zi-

rrikiturik utzi: «no ha habido, no hay, 
no habrá diálogo con ETA». Bestela 
esanda: «hor duzue soluzioa: Konstitu-
zioa, Estatutua. Amejoramientoa. 
Kitto. Hor duzue bidea: espainiar lege-
tasuna nagusi». 

Aski da, beraz, terroristek iskiluak 
bertoko kuartelilloan ematea; eta aski 
da, bide beretik, txalotzen dituzten 
eroak, utopiak ehortzi, eta «sano regio-
nalismo norteño»aren bidetik abiatzea. 
horretarako Ardanza eta Urralburu ira-
kasletzat hartuz». 

Hitz batez, Madrileko gobernu «so-
zialistak», Cisneros, Espartero eta 
Francoren gobernuen bidetik orpoz 
orpo, euskal nazio-arazoa ukatu; eta es-
painiar legetasunetik at irtenbiderik ez 
dagoela errepikatu digu. 

Zanpaketa hutsaren bide hori, ordea, 
bai hemen, bai bestetan, elkor agertu 
da; nahiz oinazez mukurru beterik. Eta 
Etikaren aurkakoa ere bai, jakina; herri 
guztiek, gureak barne, baituye beren 
burua babeskeriarik gabe gobematzeko 
eskubidea. 

Rosa Condek, ordea, hau esan du: 
«Egurra, egurra eta egurra». Erdara ba-
tuaz: «no ha habido, no hay, no habrá 
diálogo». 

Hemen, ordea, genozidioren bat an-
tolatzen ez bada, autodeterminazioa 
izango da bakerako bidea; eta hau lor-
tzekotan, negoziazioa egon da eta 
egongo da. Beste non-nahi bezala. «Ha 
habido, hay, y habrá diálogo". 

Euskaraz esanda: izan da, da, eta 
date. 

Geroak erranen. 
TXILLARDEGI 




